
Grantha Malika Stotram

గ్రన్థమాలికాస్తోత్రమ్  

కృష్ణం  విద్యాపతిం నత్వా పూర్ణబోధాదిసద్గురూన్   ।
జయతీర్థమునీన్  నత్వా వక్ష్యేశం గ్రన్థమాలికామ్   ॥ ౧॥
నారాయణేన వ్యాసేన ప్రేరితస్తత్త్వసంవిదే   ।
గ్రన్థాన్   మధ్వశ్చకారాసౌ సప్తత్రింశదమన్దధీః   ॥౨॥
గీతాభాష్యం విధాయాదౌ ప్రథమం  తుష్టిదం  హరేః ।
భాష్య-అణుభాష్యే చక్రేస్థ  హ్యనువ్యాఖ్యానముత్తమమ్ ॥ ౩॥
ప్రమాణలక్షణం  నామ కథాలక్షణ-సంజ్ఞికమ్  ।
ఉపాధిఖణ్డనం  చక్రే మాయావాదస్య ఖణ్డనమ్  ॥ ౪॥
చక్రే ప్రపఞ్చమిథ్యాత్వమానఖణ్డన   ముచ్చధీః ।
చకార తత్త్వసఙ్ఖ్యానం  సాధనం విష్ణుదర్శనే  ॥ ౫॥
గ్రన్థం   తత్త్వవివేక-ఆఖ్యం తత్త్వోద్యోతం హరేః ప్రియమ్  ।
కర్మనిర్ణయనామానం  గ్రన్థం   న్యాయార్థబృంహితమ్  ॥౬॥
సుఖతీర్థయతిశ్చక్రే  విష్ణుతత్త్వనిర్ణయమ్   ।
ఋగ్భాష్యం చ చకారాసౌ సర్వవేదార్థనిర్ణయమ్   ॥ ౭॥
ఐతరేయం తైత్తిరీయం   బృహదారణ్యక మేవ చ ।
ఈశావాస్యం కాఠకం చ ఛాన్దోగ్యా -అథర్వణే తథా ॥౮॥
మాణ్డూక్యం  నామ షట్ప్రశ్నం తథా తలవకారకమ్ ।
చక్రే భాష్యాణి దివ్యాని దశోపనిషదాం గురుః ॥౯॥
నిర్ణయం  సర్వశాస్త్రాణాం  గీతాతాత్పర్య సంజ్ఞకమ్  ।
సంన్యాయవివృతిం నామ న్యాయశాస్త్రనికృన్తనమ్   ॥ ౧౦॥
నరసింహనఖస్తోత్రం  చక్రే యమకభారతమ్ ।
ద్వాదశస్తోత్రమకరోత్  కృష్ణామృతమహార్ణవమ్   ॥ ౧౧॥

తన్త్రసారం  చకారాసౌ సదాచారస్మృతిం సుధీః ।
శ్రీమద్భాగవతస్యాపి  తాత్పర్యం జ్ఞానసాధనమ్  ॥ ౧౨॥
మహాభారతతాత్పర్యనిర్ణయం  సంశయచ్ఛిదమ్ ।
యతిప్రణవకల్పం  చ ప్రణవార్థప్రకాశకమ్    ॥ ౧౩॥
జయన్తీనిర్ణయం  చక్రే దేవకీగర్భజన్మనః ।
కృష్ణస్య  కృష్ణభక్తోఽయం  ద్వైపాయనకరాబ్జభూః   ॥ ౧౪॥
త్రింశత్సహస్రసఙ్ఖ్యాకం    ద్వ్యధికం తుష్టిదం  హరేః ।
ఏతేషాం పాఠమాత్రేణ  మధ్వేశః ప్రీయతే  హరిః ॥ ౧౫॥
వ్యాసతీర్థయతిర్నామ  మధ్వగ్రన్థానుకీర్తనమ్   ।
కృతవాన్ జ్ఞానమాత్రేణ   ప్రీయతే  కమలాపతిః ॥ ౧౬॥
॥ ఇతి శ్రీవ్యాసరాజతీర్థకృతం   శ్రీగ్రన్థమాలికాస్తోత్రం     సమ్పూర్ణమ్  ॥

The Grantha Malika StotraM of Sri Vyasaraja Theertha lists the 37 Works of Sri Acharya

Madhwa.

